
Ek din Isa Masih apne shagirdon ke sath
Samari ilage men se guzar riha tha. Samari
Yahudiyon ke dushman the. Wuh ek abadi
banam Stukhar ke bahar ruke. Isa Masih lanbe
safr se chaknachur ho gaya tha. Wuh wahan
pare ek kuen par baith gaya. Us ke shagird
shahr men gae taki kuchh khana kharid laen.
Dopahar ke barah baj gae the.
Tab ek Samari aurat pani bharne ai.
» Samari kaun the?
Samari Yahudiyon se milte-julte the. Wuh
bhi Khuda ki parastish karte the, lekin
Yahudiyon se alag. Donon gaumon ke
darmiyan sakht nafrat thi.



Bhule-Bhatke ka Pyasa

Am taur par log subh-sawere aur sham ko pani

bharne ate the. Lekin yih aurat barah baje kuen

par ai.

» Kyon?
Yih aurat badnam thi. Yih gunah men uljhi
hui aurat thi.

To bhi Isa Masih ne us se bat ki.

» Kya use pata nahin tha ki yih gunahgar aurat
hai?
Zarur. Use khiib maltm tha.

» To us ne aurat se bat kyon ki?
Wuh har insan se muhabbat karta hai chahe
wuh kitna hi gunahgar kyon na ho. Wuh
to har insan ki talash men rahta hai. Wuh
chahta hai ki har ek patari par wapas ae. Ki
har ek Khuda ka farzand bane. Ki har ek
jannat men dakhil ho jae.

» Us ne kya farmaya? Kya us ne use jhirki di?
Nahin. Us ne kaha, “Mujhe zara pani pila.”

Kaisi bat! Dushman ki gunahgar aurat se aisi
bat!
Aurat chaunk pari. Kahne lagi, “Ap to Yahudi
hain, aur main Samari aurat han. Ap Kkis
tarah mujh se pani pilane ki darkhast kar sakte
hain?”
Ham bhi yih sawal puchhte hain. Magar Isa
Masih ham jaisa nahin sochta. Wuh aurat ke dil
tak pahunchna chahta tha, aur wuh janta tha ki
is sawal se wuh use apni taraf khinchega.
» Pani mangne ka kya magsad tha?
Agar wuh khamosh rahta to aurat se bat na
chhirti. Agar wuh jhirki deta to aurat ki
nafrat barh jati. Pani mangne se us ne apne
ap ko aurat ke barabar kar diya. Kitni halimi!
» Itni halimi kyon?
Islie ki wuh bhule-bhatke ka pyasa hai. Wuh
chahta hai ki har ek ko najat mile.
Ap ko bhi. Mujh ko bhi.

Zindagi ka Pani

Magar pani mangne ka ek aur magsad bhi hai.
Wuh ek bat chherna chahta hai jis se aurat ko
ruhani zindagi mile.
Aurat ke sawal se shak tapak raha hai: Ap to
Yahudi hain. Ap kis tarah pani mang sakte
hain? Dal men kuchh kala hai.
Phir bhi Isa Masih ka magsad pura ho gaya hai.
Aurat us ki baten sunane ke lie taiyar ho gai hai.
Ab wuh use sidha asl bat tak le jata hai. Wuh
farmata hai, “Agar tii us bakhshish se waqif hoti
jo Allah tujh ko dena chahta hai aur tu use janti
jo tujh se pani mang raha hai to tii us se mangti
aur wuh tujhe zindagi ka pani deta.”
Matlab hai, mere pas ek khushkhabri hai.
Dhyan se sun le! Khuda tujhe ek chiz dena
chahta hai. Ise mang le to tujhe yih milegi
zarur.
» Kya chiz?

Zindagi ka pani.

Ab aurat maze se sunane lagi hai. Wuh kuchh
mazaq men kahti hai, “Khudawand, ap ke pas
to balti nahin hai aur yih kuan gahra hai. Ap
ko zindagi ka yih pani kahan se mila? Kya ap
hamare bap Yaqub se bare hain jis ne hamen
yih kuan diya?”

Ap khud pani mang rahe hain kyonki kuan
gahra hai. Aur ap ke pas balti bhi nahin
hai. To ap kis tarah is se behtar pani de sakte
hain? Kuen ka yih intazam hazar salon se zyada
chalta araha hai, aur ham bhiis ka paniistemal
karte hain. Ap is se behtar intazam kis tarah
muhaiya kar sakte hain?

Isa Masth is halke mazaq ke jawab men asl bat
par a jata hai: “Jo bhi is pani men se pie use
dubara pyas lagegi. Lekin jise main pani pila
dun use bad men kabhi bhi pyas nahin lagegi.
Balki jo pani main use dunga wuh us men ek
chashma ban jaega jis se pani phutkar abadi
zindagi muhaiya karega.”

Jo pani tujhe Yaqub se mila hai wuh teri ruh

ki pyas nahin bujha sakta. Magar jo pani main

tujhe deta hun us se ruh ki yih pyas bujh jaegi.

Itni kasrat se pani milega ki tujh men chashma

ban jaega. Aisa chashma jis ka pani abadi

zindagi muhaiya karega.

» Yih abadi zindagi kya chiz hai?
Kuen ka pani jism ki pyas bujha sakta hai.
Magar Masih ka pani ruh ki pyas bujhata hai.
Kuen ka pani bar bar pina parta hai, aur to
bhi akhir men jism khatm ho jata hai. Masih
ka pani ek bar pi liya to ruh ki pyas bujh jati
hai aur insan ko abadi zindagi milti hai. Yih
panidil men chashma bankar insan ko maut
ke bad bhi zindagi dilata hai.

» Wah! Kya ham sab ko aise pani ki zarurat
nahin?

Ab tak aurat ko samajh nahin ati. Wuh kahti

hai, “Khudawand, mujhe yih pani pila den.

Phir mujhe kabhi bhi pyas nahin lagegi aur

mujhe bar bar yahan akar pani bharna nahin
parega.”
Zakhm ka I1aj
Lagta hai ki aurat ab tak mutma’in nahin hai.
Lagta hai wuh Isa Masih ko lalkar rahi hai ki
pahle wuh kuchh kar dikhao jo tum kah rahe
ho.
Shayad wuh yih bhi soch rahi hai ki kya yih
admi pir hai?
» Kyd Isa Masih sirf pir hai? Jadugar qism kd
admi?
Nahin. Wuh ruhani doctor hai jo us ka ilaj
karna chahta hai. Wuh kahta hai, “Ja, apne
khawand ko bulala.”
Aurat bat talkar kahti hai, “Mera koi khawand
nahin hai.”
Isa Masih farmata hai, “Tane sahi kaha ki mera
khawand nahin hai, kyonki teri shadi panch
mardon se ho chuki hai aur jis admi ke sath

tl ab rah rahi hai wuh tera shauhar nahin hai.

Ter1 bat bilkul durust hai.”

Isa Masih kitni maharat se apni rahani nashtar

se pip se bhare zakhm ko khol deta hai.

» Kyon?
Wubh janta hai ki aurat ko ilaj ki zartuirat hai.
Zindagi ka yih pani sirf is stirat men mil
sakta hai ki wuh apne gunahon ko taslim
kare. Ki wuh tauba kare. Gunah ka iqrar
shafa ka pahla qadam hai. Tab hi zakhm
bharega. Tab hi zindagi ka pani dil men a
sakta hai.

Ab mazaq ki koi bat nahin rahi. Aurat ko sadma

ata hai. Hay, is ajnabi ko sab kuchh malum hai!

Wuh kahti hai, “Khudawand, main dekhti han

ki ap nabi hain.”

» Kyon?
Yih ajnabi use us ke dil ki baten kholkar
batata hai.

» Kaun yih kar sakta hai?

Sirf wuh jo nabi hai.

Yarushalam Ya Garizim?

Lekin Samariyon ke nazdik Yahudi kafir hain.
Yih ajnabi kis tarah nabi ho sakta hai? Islie
aurat age puchhti hai, “Hamare bapdada to isi
pahar par ibadat karte the jabki ap Yahudi log
israr karte hain ki Yarushalam wuh markaz hai
jahan hamen ibadat karni hai.”
Samari Baitul-mugaddas ko nahin mante the.
Wuh garib ke pahar Garizim par ibadat karte
the.
» Kyd Isa Masih farmdega ki wuh apni gaum ko

chhor Yartushalam men ibadat kare?
Ek bar phir wuh aurat ko chaunka deta hai. “Ai
khatun, yaqin jan ki wuh waqt aega jab tum
na to is pahar par Bap ki ibadat karoge, na
Yarushalam men.”
Isa Masih kitni maharat se aurat ka rahani ilaj
kar raha hai. Pahle wuh use zindagi ka pani
pine ki dawat deta hai. Phir wuh apni rihani

nashtar se us ke gunahon ka zakhm khol deta
hai taki wuh sahi bhar sake. Ab wuh us ki
ankhen ek nai ruhani haqiqat ke lie khol deta
hai: Khuda ki rahani parastish ke lie.

Ruh aur Sachchai se Parastish

» Agar na Yarushalam aur na Garizim pahar par
parastish karni hai to kahan karni hai?
Isa Masih farmata hai, “Wuh waqt 4 raha hai
balki pahunch chuka hai jab haqiqi parastar
Ruh aur sachchai se Bap ki parastish
karenge.”

» Kya is parastish ke lie kist khas jagah ki zarurat
hai?
Nahin.

» Kyon nahin?
Islie ki yih parastish rahani hogi. Ruhani
ibadat har jagah ho sakti hai.

» Hagqiqi parastar kis ki parastish karenge?
Khuda Bap ki parastish. Khuda se rishte ki
zarurat hai. Bap-bete ka rishta.

» To ham kis tarah haqiqi parastish karenge?
Ruh aur sachchai se. Wafadari ke is rishte
men jhuth ki koi jagah nahin rahegi.

» Kya jhith ap ki zindagt se nikal chuka hai?

Main hi Masih Hun

Aurat ka dil uchhal parta hai. Kya yih wuh hai

jis ke intazar men sab hain?

Us ki tarapti ruh kahti hai, “Mujhe malum hai

ki Masih a raha hai. Jab wuh aega to hamen sab

kuchh bata dega.”

Ab Isa Masih sidha use batata hai, “Main hi

Masih hun jo tere sath bat kar raha hun.”

Najatdahinda Yahi Hai

» Aurat ka kya jawab hai?

Us men itnd jazba ata hai ki wuh ghara
wahan chhor shahr men chali jati hai. Ab
wuh kisi se nahin katrati balki har milne
wale se kahti hai ki “Ao, ek admi ko dekho jis
ne mujhe sab kuchh bata diya hai jo mainne
kiya hai. Wuh Masih to nahin hai?”

Log shahr se nikalkar Isa Masih ke pas ate hain.
Na sirf yih balki un men se bahut log us par
iman bhi late hain. Wuh aurat se kahte hain,
“Ab ham teri baton ki binad par iman nahin
rakhte balki islie ki ham ne khud sun aur jan
liya hai ki wagai duniya ka najatdahinda yahi
hai.”
» Wuh kya jan lete hain?
Ki Isa Masih duniya ka najatdahinda hai.
Wuh jo zindagi ka abadi pani deta hai. Jo
gunahon ka ilaj karta hai. Jis se insan ka
Khuda se rishta bahal ho jata hai aur wuh
Ruh aur sachchai se us ki parastish karta hai.

Injil, Yahanna 4:3-30,39-42
Isa Masih [...] Yahudiya ko chhorkar Glil ko
wapas chala gaya. Wahan pahunchne ke lie
use samariya men se guzarna tha.

Chalte chalte wuh ek shahr ke pas pahunch
gayajis ka nam Sukhar tha. Yih us zamin ke
garib tha jo Yaqub ne apne bete Yusuf ko di
thi. Wahan Yaqub ka kuan tha. Isa safr se
thak gaya tha, islie wuh kuen par baith gaya.
Dopahar ke taqriban barah baj gae the.

Ek Samariaurat panibharne ai. Isane us se
kaha, “Mujhe zara pani pila.” (Us ke shagird
khana kharidne ke lie shahr gae hue the.)
Samari aurat ne tajjub kiya, kyonki Yahudi
Samariyon ke sath talluq rakhne se inkar
karte hain. Us ne kaha, “Ap to Yahudi hain,
aur main Samari aurat han. Ap kis tarah
mujh se pani pilane ki darkhast kar sakte
hain?”

Isa ne jawab diya, “Agar ta us bakhshish se
wagqif hoti jo Allah tujh ko dena chahta hai
aur tu use janti jo tujh se pani mang raha
hai to ti1 us se mangti aur wuh tujhe zindagi
ka panideta.”

Khattin ne kaha, “Khudawand, ap ke pas
to balti nahin hai aur yih kuan gahra hai.
Ap ko zindagi ka yih pani kahan se mila?
Kya ap hamare bap Yaqub se bare hain jis
ne hamen yih kuan diya aur jo khud bhi
apne beton aur rewaron samet us ke pani
se lutfandoz hua?”

Isa ne jawab diya, “Jo bhi is pani men
se pie use dubara pyas lagegi. Lekin jise
main pani pila dan use bad men kabhi bhi
pyas nahin lagegi. Balki jo pani main use
dunga wuh us men ek chashma ban jaega
jis se pani phutkar abadi zindagi muhaiya
karega.”

Aurat ne us se kaha, “Khudawand, mujhe
yih pani pila den. Phir mujhe kabhi bhi
pyas nahin lagegi aur mujhe bar bar yahan
akar pani bharna nahin parega.”

Isa ne kaha, “Ja, apne khawand ko bula 1a.”

Aurat ne jawab diya, “Mera koi khawand
nahin hai.”

Isa ne kaha, “Tune sahi kaha ki mera
khawand nahin hai, kyonki teri shadi
panch mardon se ho chuki hai aur jis admi
ke sath tu ab rah rahi hai wuh tera shauhar
nahin hai. Teri bat bilkul durust hai.”
Aurat ne kaha, “Khudawand, main dekhti
hun ki ap nabi hain. Hamare bapdada
to isi pahar par ibadat karte the jabki ap
Yahudi log israr karte hain ki Yarushalam
wuh markaz hai jahan hamen ibadat karni
hai.”

Isa ne jawab diya, “Ai khatun, yaqin jan
ki wuh waqt aega jab tum na to is pahar
par Bap ki ibadat karoge, na Yarushalam
men. Tum Samari us ki parastish karte ho
jise nahin jante. Is ke mugabale men ham
us ki parastish karte hain jise jante hain,
kyonki najat Yahudiyon men se hai. Lekin

wuh waqt a raha hai balki pahunch chuka
hai jab haqiqi parastar Ruh aur sachchai se
Bap ki parastish karenge, kyonki Bap aise
hi parastar chahta hai. Allah Ruh hai, islie
lazim hai ki us ke parastar Ruh aur sachchai
se us ki parastish karen.”

Aurat ne us se kaha, “Mujhe malum hai ki
Masih yani masah kiya hua shakhs a raha
hai. Jab wuh aega to hamen sab kuchh bata
dega.”

Is par Isa ne use bataya, “Main hi Masih han
jo tere sath bat kar raha han.”

Usi lamhe shagird pahunch gae. Unhon ne
jab dekha ki Isa ek aurat se bat kar raha
hai to tajjub kiya. Lekin kisi ne puchhne ki
jurrat na ki ki “Ap kya chahte hain?” Ya “Ap
is aurat se kyon baten kar rahe hain?”
Auratapna ghara chhorkar shahr men chali
gai aur wahan logon se kahne lagi, “Ao, ek
admi ko dekho jis ne mujhe sab kuchh bata

diya hai jo mainne kiya hai. Wuh Masih
to nahin hai?” Chunanche wuh shahr se
nikalkar Isa ke pas ae.

[...]

Us shahr ke bahut-se Samari Isa par iman
lae. Wajah yih thi ki us aurat ne us ke bare
men yih gawahi di thi, “Us ne mujhe sab
kuchh bata diya jo mainne kiya hai.” Jab
wuh us ke pas ae to unhon ne minnat ki,
“Hamare pas thahren.” Chunanche wuh do
din wahan raha.

Aur us ki baten sunkar mazid bahut-se log
iman lae. Unhon ne aurat se kaha, “Ab ham
terl baton ki bina par iman nahin rakhte
balki islie ki ham ne khud sun aur jan liya
hai ki waqai duniya ka najatdahinda yahi
hai.”

